
 

REPUBLIKA E SHQIPERISE 

GJYKATA E RRETHIT GJYQESOR  

TIRANË   
_____________________________________________________________________________________________________________ 

 

NR. AKTI 3067  NR. VENDIMI 2468 

 
REPUBLIKA E SHQIPERISE 

GJYKATA E RRETHIT GJYQESOR 

TIRANË 

___________________________________________________________________________ 

Nr.2074 S.P Akti/3067 Regj.Them     Nr.  2468 Vendimi. 

Dt.Regj 30.07.2021 S.P/23.09.2021 Them    Dt.23.09.2021 Vendimi .     

    

 

 

V E N D I M 

 “Në emer te Republikes” 

Gjykata e Rrethit Gjyqësor Tiranë e përbërë nga, 

 

GJYQTARI         -     BEDRI   QORI 

 

Asistuar prej sekretares gjyqësore Katerina Llaka, sot më datë 23.09.2021 me 

kërkesën e Prokurorisë së Rrethit Gjyqësor Tiranë, përfaqësuar nga prokuror Gjon Kodra, 

mori në shqyrtim në seancë gjyqësore publike, çështjen penale nr. 2074 S.P Akti/3067  Akti, 

në ngarkim të ; 

  

TE PANDEHURIT :     Islam Demiri, identifikuar nga gjykata me letërnjoftimin nr. 

G40622036A, i biri i Nazif dhe i Naxhie i dtl.22.06.1964 lindur 

dhe  banues ne Tiranë, Rr “Frano Bardhi” banese private, 

arsim 4 klase, i padenuar më parë, i martuar, me kombësi dhe 

shtetësi shqiptare,hetuar me masën e sigurimit personal 

“Detyrim për tu paraqitur në policinë gjyqësore. Përfaqësuar në 

gjykim nga Av.Enea Cenko, Dhoma e Avokatisë Tiranë, me 

Nr.10085 liçense, zgjedhur me deklarim nga vetë i pandehuri. 

 

AKUZUAR:                Për veprën penale të “Drejtimi i automjeteve në mënyrë 

të parregullt” dhe “Korrupsion Aktiv personave ushtrojnë 



 

funksione publike” parashikuar  nga neni 291 dhe 244 të 

K.Penal.            

                           

                               

 Në përfundim të hetimit gjyqësor Gjykata, pasi administroi provat shkresore; dëgjoi 

prokurorin, i cili kërkoi: 

 Deklarimin fajtor të pandehurit Islam Demiri për vepren penale të “Drejtimit të mjetit 

në mënyrë të parregullt “, parashikuar nga neni 291 të K.Penal, dhe denimin e tij me  

3 (tre) muaj burgim .  

 Dënimin e të pandehurit Islam Demiri për veprën penale te “Korrupsionit aktiv i 

personave që ushtrojnë funksione publike”, parashikuar nga neni 244 dhe dënimin e 

tij me 6 (gjashtë) muaj burgim. 

 Ne bashkim te denimeve kërkojmë dënimine tij me 9 ( nëntë) muaj burgim. 

 Ne aplikim te gjykimit te shkurtuar denimin e tij me 6 (gjashtë) muaj burgim. 

 Kartmonedha e sekuestruar ne cilësinë e proves materiale te kalojë ne favor te shtetit. 

 Shpenzimet proceduriale te lihen ne ngarkim te te pandehurit  

 

Mbrojtësi i të pandehurit Islam Demiri, Av.Enea Cenko tha:  Jemi dakord me masën e 

dënimit të kërkuar nga prokurori dhe aplikimin e nenit 59 të K.Penal. 

 

I pandehuri Islam Demiri u shpreh i penduar dhe është dakord me avokatin . 

  

si dhe pasi e shqyrtoi çështjen në tërësi ; 

 

V Ë R E N 

 

 Se, nga Prokuroria e Rrethit Gjyqësor Tiranë është sjellë për gjykim çështja penale në 

ngarkim të të pandehurit Islam Demiri akuzuar për kryerjen e veprës penale të “Drejtimit të 

automjetit në mënyrë të parregullt”, parashikuar nga neni 291 i K.Penal, i ndryshuar me ligjin 

nr.98/2014, të cilat kanë hyrë në fuqi më dt.03.09.2014 si dhe për veprën penale “ 

Korrupsioni aktiv i personave që ushtrojnë funksione publike” parashkuar nga neni 244/1 i 

K.Penal.  

Gjykata pasi studioi materialet e çeshtjes penale të paraqitur për gjykim bazuar në 

nenin 69 te K.Pr.Penale, çmoi se çeshtja është në juridiksionin e saj dhe gjykimi i kesaj 

çeshtje penale duhet te realizohet perpara kesaj gjykate. 

 Po keshtu kjo çeshtje në baze te neneve13 dhe74 të K.Pr.Penale, është në 

kompetencen lendorë te kesaj Gjykate, pasi vepra penale për te cilat janë proceduar të 

pandehurit gjykohet me trup gjykues te perbërë nga një gjyqtar. 

 Persa i perket kompetences tokesore, ajo percaktohet shprehimisht në nenin76 të 

K.Pr.Penale ku citohet se:”Kompetenca tokesore percaktohet, me rradhe, nga vendi ku është 

kryer ose tentohet te kryhet vepra penale ose vendi ku ka ardhur pasoja”.Persa me siper, 

perderisa vepra penale dyshohet se është kryer në Tiranë, kompetente për nga territori është 

kjo gjykate. 



 

Gjithashtu, Gjykata në veshtrim te neneve 13,15,16,17,18 te K.Pr.Penale, çmoi se nuk 

ekzistojnë shkaqe papajtueshmerie ose perjashtimi nga ky gjykim, fakt ky i pakundershtuar 

edhe nga palet pasi u prezantua perberja e trupit gjykues. 

 

Në seancën e datës 23.09.2021 i pandehuri Islam Demiridhe mbrojtësi i tij nuk kishin  

kërkesa për pavlefshmëri apo pa përdorshmëri të provave të sjella nga prokurori. Ne referim 

te nenit 403 e vijues te K.Pr.Penale i kërkuan gjykates qe te proçedoje me gjykim te shkurtuar 

pasi ceshtja mund te zgjidhej ne gjendjen qe janë aktet. Kjo kërkesë u depozitua me shkrim 

gjatë seancës. 

Me Ligjin Nr. 41/2021 “Për Disa Shtesa Dhe Ndryshime Në Ligjin Nr. 7905, Datë 

21.3.1995, “Kodi i Procedurës Penale i Republikës së Shqipërisë”, të ndryshuar”, janë bërë 

ndryshime lidhur me disponimet e gjyqtarit të seancës paraprake. Kështu, me ndryshimet që 

janë bërë neni 332 i K.Pr.Penale nën titullin “Vendimi i gjyqtarit të seancës paraprake” 

parashikohet se: “1. Pasi dëgjon diskutimet e palëve, gjykata vendos: a) pranimin e kërkesës 

së prokurorit dhe dërgimin e çështjes në gjyq, kur çmon se ka prova të mjaftueshme në 

mbështetje të akuzës; b) vijimin e gjykimit nga e njëjta gjykatë kur palët paraqesin 

marrëveshje mbi kushtet e pranimit të fajësisë dhe caktimin e dënimit; c) të ftojë palët të 

paraqesin diskutimet përfundimtare kur i pandehuri ka kërkuar gjykimin e shkurtuar, pasi 

kryen verifikimin mbi gjendjen e akteve, sipas parashikimeve të nenit 332/c të këtij Kodi. 

Palët kanë të drejtë të kërkojnë një afat për t’u përgatitur, jo më të gjatë se 15 ditë. Kur i 

pandehuri akuzohet për kryerjen e një vepre penale për të cilën parashikohet dënim me 

burgim në maksimum mbi 10 vjet, gjykata cakton datën e seancës dhe njofton kryetarin për të 

kryer plotësimin e trupit gjykues sipas ligjit; ç) pushimin e akuzës ose të çështjes kur janë 

rastet e paragrafit 1, të nenit 328, të këtij Kodi; d) deklarimin e moskompetencës dhe 

dërgimin e çështjes në gjykatën kompetente në rastet e parashikuara në ligj. 2. Vendimi 

depozitohet në sekretari brenda 10 ditëve nga shpallja e tij. Palët kanë të drejtë të marrin 

kopje të tij. 3. Procedura e shqyrtimit në seancë paraprake nuk zëvendëson gjykimin e 

çështjes në themel dhe as paragjykon vendimin përfundimtar të saj.”.  

Nga përmbajtja e kësaj dispozite rezulton se nëse paraqitet nga i pandehuri kërkesë 

për të proceduar me gjykim të shkurtuar dhe plotësohen kushtet ligjore për pranimin e saj, 

gjyqtari i seancës paraprake nuk merr vendim për dërgimin e çështjes për gjykim por gjyqtari 

i seancës paraprake shndërohet në gjyqtar themeli dhe ushtron të gjitha kompetencat e tij.  

Në këtë rast, gjykata në marrjen e vendimit përfundimtar nuk mbështetet në Kreun 

“Përfundimi i Hetimeve”, ku bën pjesë dhe seanca paraprake, por mbështetet në Kreun 

“Vendimi”,  dhe konkretisht në nenet 379 - 399 të K.Pr.Penale, që bën fjalë për marrjen e 

vendimit nga gjyqtari i themelit. Pra gjyqtari  i themelit mund të marri vetëm tre vendime për 

akuzën që ka ngritur prokuroria në ngarkim të të pandehurit/ve, të cilat janë: 1) pushimi i 

çështjes vetëm në rastet specifike të parashikuara nga neni 387 i K.Pr.Penale; 2) vendim 

pafajësie dhe 3) vendim dënimi. 

Përsa më sipër referuar faktit se i pandehuri dhe mbrojtësi i tij, gjatë seancës 

paraprake, shfaqën vullnetin për tu proçeduar me gjykim të shkurtuar, gjykata bazuar në 



 

nënin 332/c I kodit të Proçedurës Penale vijon gjykimin e kësaj çështje duke marë tagrat e 

gjykatës së themelit. 

Në mbështetje të dispozitave të posaçme procedurale ky lloj gjykimi i posaçëm eviton 

marrjen e provave në seancë gjyqësore dhe debatin lidhur me to. Në këto kushte fashikulli 

(dosja) e prokurorit kthehet në fashikull (dosje) gjyqësore duke marrë vlerën e provës pas 

pranimit të kërkesës për gjykim të shkurtuar.Në këtë fashikull bazohen konkluzionet 

përfundimtare të palëve si dhe gjykata në dhënien e vendimit.   

Nga aktet e fashikullit për gjykim të këtij procedimi penal, që merren të mirëqena me 

vlerën e provës, duke qenë se u procedua me gjykim të shkurtuar, rezultojnë faktet e 

mëposhtme  : 

Se, në datën 13.07.2021, Prokuroria e Rrethit Gjyqësor Tiranë, mbi bazën e 

materialeve të ardhura nga Drejtoria Vendorë e Policisë Tiranë, ka rregjistruar procedimin 

penal Nr.5060, për veprën penale “Korrupsion aktiv i personave që ushtrojnë funksione 

publike” të parashikuar nga neni 244 te K.Penal në ngarkim të shtetasit Islam Demiri.  

Nga studimi i akteve të këtij procedimi ka rezultuar se: Në datë 12.07.2021, rreth orës 

20:30, në rrugën “Konferenca e Pezës”, para Karburant “Kastrati”, pranë tregut ushqimor me 

shumicë, janë përfshirë në një përplasje mjetet Benz kamioncine me targa “AA 547 RS” me 

drejtues Islam Demiri dhe Toyota taksi me targa “AE 235 T” me drejtues Mehmet Selimaj. 

Punonjësi i policisë rrugore Edison Bajraktari u ka bërë testin e alkoolit dy drejtuesve të 

mjeteve. Pas testit të parë me aparat Drager, drejtuesi i mjetit Benz kamionçinë - Islam 

Demiri rezultoi ne masën 0.43 mg/ 1, ndërsa drejtuesi i nfrtit Toyota - Mehmet Selimaj 

rezultoi ne masën 0.0 mg/ 1. Pas testit te dyte te alkoolit drejtuesi i mjetit Benz kamioneine - 

Islam Demiri rezultoi ne masën 0.44 mg/ 1. Ne këtë moment, drejtuesi i mjetit Islam Demiri 

ka nxjerre një kartmonedhë me prerje 1000 lekë te reja me numer serie “SK381779” dhe ia ka 

futur ne xhepin e djathte te pantallonave punonjësit te policisë rrugore Edison Bajraktari, 

duke i thene “Merre dhe mbaje”. Ne këtë moment, punonjësit e policisë rrugore Edison 

Bajraktari dhe Fitim Kateshi kane bërë menjëhere kapjen nc flagrance te shtetasit Islam 

Demiri, për vepren penale “Korrupsioni aktiv i personave qe ushtrojne funksione publike”, 

parashikuar nga neni 244 i K.Penal.  

Ne kallezimin e tij, punonjësi i policisë rrugore Edison Bajraktari sqaron se : me date 

12.07.2021, rreth ores 20:30, ndodhej i planizuar me shërbim tek rrethrrotullimi i Zogut te Zi. 

Ne këtë kohe, merr urdher nga komandanti i turnit për te shkuar ne ndihmë te kolegut Fitim 

Kateshi, ne rrugen “Konferenca e Pezes”, para Karburant “Kastrati”, pranë tregut ushqimor 

me shumice, për ti bërë test alkooli dy drejtuesve te mjeteve qe ishin përfshirë ne një 

përplasje mjetesh. Edisoni është nisur menjëhere dhe ka mberritur pas 7 minutash. Ne 

vendngjarje ka konstatuar se ishin përfshirë ne një përplasje mjetet Benz kamioncine me 

targa “AA 547 RS” dhe Toyota taksi me targa “AE 235 T”. Pasi ka komunikuar me kolegun 

Fitim Kateshi, ka vënë ne dijeni dy drejtuesit e mjeteve, se do ti nenshtroheshin testit te 

alkoolit. Pas testit te parë me aparat Drager, drejtuesi i mjetit Benz kamioncine qe quhej 

Islam Demiri rezultoi ne masën 0.43 mg/l, ndërsa drejtuesi i mjetit Toyota qe quhej Mehmet 

Selimaj rezultoi ne masën 0.0 mg/l. Edisoni ka vënë ne dijeni drejtuesin e mjetit Benz 



 

kamioncine se pas 5 minutash do ti nenshtrohej testit te dyte te alkoolit. Pas testit te dyte te 

alkoolit, rezultoi ne masën 0.44 mg/l. Edisoni ka vënë ne dijeni drejtuesin e mjetit Islam 

Demiri se do ti terhiqej leja e drejtimit dhe do vazhdonin procedurat për pezullim leje 

drejtimi. Ne këtë moment, drejtuesi i mjetit Islam Demiri ka nxjerre një kartmonedhë me 

prerje 1000 leke te reja dhe e fut ne 'xhepin e djathte te pantallonave te Edisonit. Edisoni e ka 

pyetur se cfare po bente. Drejtuesi i mjetit Islam Demiri i ka thene “Merre dhe mbaje”. Ne 

këtë moment Edisoni ka marre ne dorë kartmonedhën qe i ofroi drejtuesi i mjetit, e cila kishte 

prerje 1000 Ieke te reja dhe ka vënë ne dijeni drejtuesin e mjetit se me këtë veprim po 

konsumonte një veper penale, duke tentuar te korruptonte punonjësin e policisë, prandaj do te 

shoqerohej ne Drejtorine Vendorë te Policisë Tiranë. Ne këtë moment ka njoftuar sallen 

operative “Eklipsi”, për një patrulle policie pasi kishin një rast korrupsioni. Nderkohe ka 

printuar raportin e testeve te alkoolit nga aparati Drager. Ndërsa kolegu Fitimi ka printuar nga 

tableti, procesverbalin e konstatimit te shkeljes. Pas disa minutash aty mberriti një patrulle 

policie “Shqiponja” dhe ka bërë shoqerimin e drejtuesit te mjetit ne Drejtorine Vendorë te 

Policisë Tiranë për vepren penale “Korrupsioni aktiv i personave qe ushtrojne funksione 

publike”, parashikuar nga neni 244 i Kodit Penal. Kartrnonedha qe i ofroi drejtuesi i mjetit, 

kishte prerje 1000 lekë te reja me numer serie “SK381779”. Edisoni sqaron se pas kontrollit 

te dokumentacionit te mjetit dhe lejes se drejtimit, mjeti Benz kamioncine rezultoi me 

dokumentacion te rregullt dhe drejtuesi me leje drejtimi te rregullt. Edhe mjeti Toyota taksi 

rezultoi me dokumentacion te rregullt, si dhe drejtuesi me leje drejtimi te rregullt. 

Punonjësi i policisë rrugore Edison Bajraktari është pyetur edhe ne cilësinë e personit 

qe tregon rrethana te hetimit, ku konfirmon shpjegimet e dhena ne kallezimin e tij. 

Është pyetur ne cilësinë e personit qe tregon rrethana te hetimit edhe punonjësi i 

policisë rrugore Fitim Kateshi, i cili konfirmon deklarimet e shtetasit Edison Bajraktari. Nga 

ana jone u sekuestruan ne cilësinë e provave materiale sendet qe dorëzoi kallezuesi Edison 

Bajraktari : një kartmonedhë me prerje 1000 Ieke te reja me numer serie “SK381779”; 

Procesverbali i konstatimit te shkeljes me Nr.serial 2107120562 date 12.07.2021; Raport 

aparati Drager-test alkooli i dates 12.07.2021 me Nr.serial “A425572”, për drejtuesin e mjetit 

Islam Demiri. 

Shtetasi Islam Nazif Demiri është pyetur ne cilësinë e personit ndaj te cilit zhvillohen 

hetime, për vepren penale “Korrupsioni aktiv i personave qe ushtrojne funksione publike”, 

parashikuar nga neni 244 i K.Penal, ku ne prezence te avokatit te tij mbrojtes Ramiz Billa ka 

deklaruar se : lidhur me vepren penale qe i atribuohet, është shume i penduar për veprimin qe 

ka kryer. Nuk kishte për qellim te korruptonte punonjësin e policisë rrugore, është njeri 

hallexhi qe punon si shofer i punësuar, për te mbajtur familjen e tij. 

Ndaj personit nën hetim Islam Nazif Demiri u mor masa e arrestit ne flagrance, për 

vepren penale “Korrupsioni aktiv i personave qe ushtrojne funksione publike”, parashikuar 

nga neni 244 i K. Penal. 

Nga sa me siper, ne analize te plate te materialit hetimor, rezulton se personi nen Islam 

Demiri, ka konsumuar ne këtë menyre elementet e figures se vepres penale te “Korrupsioni 

aktiv i personave qe ushtrojne funksione publike”, parashikuar nga neni 244/1 i K.Penal, 



 

prandaj duhet marre ne pergjegjesi penale. 

Sipas rregullave te percaktuara ne VKM nr.463 date 18.07.2012, për një shtese ne 

vendimin nr.1351 date 03.10.2008 te Keshillit te Ministrave ,,Per miratimin e rregullores për 

kerkesat teknike metrologjike te instrumentave mates ligjerisht te kontrolluara” masa prej 

0.43 mg/liter e koncentrimit te alkolit ne ajrin e thithur është e barabarte me masën prej (0.43 

mg/liter x 2.1) te alkolit ne gjak. 

 

Në diskutimin përfundimtar organi i akuzës kërkoi deklarimin  fajtor të pandehurit 

Islam Demiri për vepren penale të “Drejtimit të mjetit në mënyrë të parregullt “, parashikuar 

nga neni 291 të K.Penal, dhe denimin e tij me  3 (tre) muaj burgim . Dënimin e të pandehurit 

Islam Demiri për veprën penale te “Korrupsionit aktiv i personave që ushtrojnë funksione 

publike”, parashikuar nga neni 244 dhe dënimin e tij me 6 (gjashtë) muaj burgim.Ne bashkim 

te denimeve kërkojmë dënimine tij me 9 ( nëntë) muaj burgim.Ne aplikim te gjykimit te 

shkurtuar denimin e tij me gjashtë muaj burgim.Kartmonedha e sekuestruar ne cilësinë e 

proves materiale te kaloje ne favor te shtetit.Shpenzimet proceduriale te lihen ne ngarkim te 

te pandehurit  

 

Mbrojtësi i të pandehurit Islam Demiri, Av.Enea Cenko shprehu dakordësinë me 

masën e dënimit të kërkuar nga prokurori dhe aplikimin e nenit 59 të K.Penal. 

 

I pandehuri Islam Demiri u shpreh i penduar dhe është dakord me avokatin. 

 

 Faktet e përshkruara më sipër vërtetohen nga: Informacion për referimin e vepres 

penale. Procesverbale te kallzimit te vepres penale. Procesverbale deklarimi.Procesverbal 

deklarimi ndaj te cilit Procesverbal arrestimi ne flagrance. Procesverbal i kontrollit personal 

i te arrestuarit. Procesverbal kqyrje marrje te proves materiale. Procesverbal sekuestrimi te 

proves materiale. Raport shërbimi. Procesverbal testimi alkol mates bashke me fleten e 

printuar ..etj..Si dhe në tërësi fashikulli hetimor me Nr.5060 viti 2021 i Prokurorise se Rrethit 

Gjyqesor Tiranë.   

 

Se pari: Sa i përket kualifikimit ligjor të veprimeve të kryera më lart nga i pandehuri 

Gjykata vëren se, do t’i referohet nenit 244 të K.Penal, i cili parashikon se : “Premtimi, 

propozimi ose dhënia drejtëpërdrejtë ose tërthorazi i cfarëdo përfitimi të parregullt, personit 

që ushtron funksionin publik, për vete ose për persona të tjerë për të kryer ose mos kryer një 

veprim, që lidhet me detyrën ose funkionin e tij, dënohen me burgim nga gjashtë muaj deri në 

tre vjet.”  

Nga interpretimi i dispozites se mesiperme arrihet ne perfundimin se, ligjvënësi ka 

parashikuar një mbrojtje te posaçme, për  marredhenie juridike te rendesishme, siç janë ato 

te vendosura nga shteti për te siguruar funksionimin normal te institucioneve shteterore, 

autoritetin dhe korrektesine e personave qe ushtrojne funksione publike si dhe mbrojtjen e 

interesave te ligjshme te shtetit dhe te shtetasve, nga veprime apo mosveprime kriminale. Ky 

është edhe objekti i kesaj vepre penale. Sipas nenit 244 te K.Penal, qe te ekzistoje vepra 

penale  parashikuar nga kjo dispozite duhet qe :  



 

 nga ana objektive, autori i vepres penale te ndermarre me dashje veprime aktive te 

kunderligjshme e shoqerisht te rrezikshme, te cilat konsistojne ne a) premtimin, 

propozimin ose dhenien e cdo lloj perfitimi te parregullt (mita) ne favor te personit qe 

ushtron funksione publike apo për pasona te tjere, te lidhur me te. Do te konsiderohet 

“Mite” çdo lloj perfitimi i parregullt material ose jo material, i cili sipas rastit konkret 

nuk i takon t’i jepet personit qe ushtron funksione publike.; b) premtimi, propozimi 

apo dhenia si mesiper behet me qellim kryejen apo moskryejen e një veprimi, qe ka 

lidhje me detyren apo funksionin e tij publik. Premitmi, propozimi apo marrja e mites 

mund te behen drejteperdrejte apo terthorazi, nepermjet personave te tjere. 

Mitdhenesi, me ane te veprimeve te tij, i le te kuptoje personit qe ushtron funksionin 

publik qe, ai kerkon t’a paguaje për te perfituar kryerjen apo moskryerjen e veprimet 

qe ai (mitedhenesi) deshiron. Premtimi, propozimi apo dhenia mund te behet para, 

gjate apo pas kryerjes se veprimit apo mosveprimit nga funksionari publik. Sipas 

Konventes “Mbi Korrupsionin” miratuar ne Strasburg ne vitin 1999 rezulton se, 

“Mitdhenesi është i gatshem për te dhene perfitimin e padrejte ne çdo moment.” Por, 

duhet patur kujdes ne analizimin e dhuratave apo ofertave te pranuara nga ky 

funskionar pasi, jo te gjitha keto dhurata apo oferta mund te perbejne elemente te anes 

objektive te vepres penale te parashikuar nga neni 244 ne lidhje me nenin 259 te 

K.Penal. Gjithashtu, sipas nenit 244 te K.Penal vepra penale quhet e konsumuar edhe 

nese funksionari publik nuk e ka kryer veprimin e deshiruar nga mitdhenesi, 

megjithese ky i fundit i’a ka premtuar, propozuar apo i’a ka dhene miten, d.m.th krimi 

quhet i kryer qe nga çasti i paraqitjes se premtimit apo propozimit.     

 Ne rastin konkret, rezultoi se: Oficerët e Policisë Gjyqësore pasi kishin matur me 

aparat Dregger nivelin e alkoolit të të dy drejtuesve kanë  vënë ne dijeni drejtuesin e mjetit 

Islam Demiri se do ti terhiqej leja e drejtimit dhe do vazhdonin procedurat për pezullim leje 

drejtimi. Ne këtë moment, drejtuesi i mjetit Islam Demiri ka nxjerre një kartmonedhë me 

prerje 1000 leke te reja dhe e fut ne 'xhepin e djathte te pantallonave te Edisonit (Oficerit të 

Policisë). Edisoni e ka pyetur se cfare po bente. Drejtuesi i mjetit Islam Demiri i ka thene 

“Merre dhe mbaje”. Ne këtë moment Edisoni ka marre ne dorë kartmonedhën qe i ofroi 

drejtuesi i mjetit, e cila kishte prerje 1000 Ieke te reja dhe ka vënë ne dijeni drejtuesin e mjetit 

se me këtë veprim po konsumonte një veper penale, duke tentuar te korruptonte punonjësin e 

policisë, prandaj do te shoqerohej ne Drejtorine Vendorë te Policisë Tiranë. 

Subjekti i vepres penale te këtë mbushur moshen për pergjegjesi penale, pra te jete mbi 

14 vjeç. Subjekti aktiv i kesaj dispozite është i pergjitheshem. Ndërsa, subjekti pasiv i saj 

është i posaçem - një shtetas, mbi 14 vjeç, qe ushtron detyren e një funksionari publik, te cilit 

i kerkohet t’a perdorë këtë cilesi për te vepruar ne kundershtim me ligjin dhe permbushjen e 

rregullt te detyres, qe i është ngarkuar. Ligji nuk e percakton se, cilet persona futen ne 

kategorine e personave qe kryerjen funksione publike. për këtë qellim i duhet referuar 

kritereve te percaktuara ne Konventen “Mbi Korrupsionin” te miratuar ne vitin 1999 ne 

Strasburg (e cila i percakton me termin “nepunes te administrates publike”), Ligjit shqiptar 

“Per statusin e nepunesit civil”, teorise se te drejtes penale shqiptare dhe asaj te huaj si dhe 

praktikes gjyqsore. Si perfundim mund te thuhet se si rregull, punonjës publik do te 

kategorizohet çdo person, veprimtaria e punes se tij te perditeshme rregullohet  nga normat e 

se drejtes publike, është shprehje e vullnetit administrative dhe materializohet ne kompetenca 



 

autoritare, provuese ose ne leshimin e autorizimieve, licencave apo dokumentave te tjera 

vertetuese. 

 Nga ana subjektive, krimi kryhet vetem me dashje dhe asnjëhere nga pakujdesia, me 

qellim krijimin e avatazheve materiale apo jomateriale për vete ose për te tjere. 

 

Sa më sipër Gjykata, e gjen fajtor të pandehurin Islam Demiri për kryerjen e veprës 

penale të “Korrupsionit aktiv të personave që ushtrojnë funksione publike” e parashikuar 

nga neni 244 i K.Penal, pasi i pandehuri me dashje i ka dhënë drejtëpërdrejtë një perfitim te 

parregullt prej 1000 (dhjetë mije) lekësh punonjësit te policisë  Edison Bajraktari, me qëllim 

që ky te fundit, duke ushtruar detyrën e tij si punonjës te policisë së qarkullimit rrugor të mos 

procedonin si duhej, pas konstatimit të shkeljes së rregullave të qarkullimit rrugor nga i 

pandehuri. Por, shtetasi Edison Bajraktari e ka konstatuar këtë veprim të paligjshëm të të 

pandehurit dhe ka bërë kallëzim penal kundër tij. 

 Ne keto kushte rezulton se i pandehuri Islam Demiri ka konsumuar plotesisht 

elementet e vepres penale te “Korrupsionit aktiv të personave që ushtrojnë funskione 

publike”, parashikuar nga neni 244 i Kodit Penal.  

 

 Se dyti: Përsa i përket kualifikimit ligjor të fakteve të parashtruara më sipër Gjykata 

vëren se, neni 291 i K.Penal, i ndryshuar me ligjin nr.98/2014, i cili ka hyrë në fuqi më 

dt.03.09.2014 parashikon :”Drejtimi i automjeteve apo mjeteve të tjera të motorizuara në 

gjendje të dehur, nën efektin ne lëndëve narkotike apo, pa dëshminë përkatëse të aftësisë, 

dënohet me burgim nga dhjetë ditë gjer në tre vjet.” 

 Ndërkohë që, sipas nenit 184 të këtij Kodi parashikohet se: “nuk mund të drejtohen 

automjete në gjendje të dehur”. 

 Nga interpretimi i fakteve të parashtruara më lart, nën dritën e dispozitës së 

mësipërme Gjykata arrin në përfundimin se, neni 291 i K.Penal rregullon marrëdhënie që 

garantojnë qarkullimin e sigurtë e pa pasoja të mjeteve dhe këmbësorëve, të cilave ligji u ka 

dhënë një mbrojtje të posaçme juridike. Shkelja e këtyre rregullave mund të passjellë edhe 

përgjegjësi penale për shkelësin. Në mënyrë që shkelja e kësaj dispozite të cilësohen nga ligji 

si vepër penale duhet që : 

Objekt i veprës penale të jenë rregullat e qarkullimit rrugor të përcaktuara nga ligji 

nr.8378, dt. 22.07.1998 “Kodi Rrugor i RSH”. 

Nga ana objektive ky krim kryhet në tre forma : a) duke drejtuar automjete apo, mjete 

të tjera të motorizuara në gjendje të dehur, b) duke drejtuar automjete apo, mjete të tjera të 

motorizuara nën efektin e lëndëve narkotike ose pijeve alkoolike c) duke i drejtuar këto mjete 

pa dëshminë përkatëse, të kërkuar nga ligji për secilën kategori mjetesh. Gjykata vëren se,  

sipas nenit 184 të këtij Kodi parashikohet se: “nuk mund të drejtohen automjete në gjendje të 

dehur”. 

Subjekt i kësaj vepre penale mund të jetë çdo person, mjafton të ketë mbushur 

moshën për përgjegjësi penale, në rastin konkret të ketë mbushur 14 vjeç dhe të ketë qenë 

mendërisht i përgjegjshëm në kohën e kryerjes së veprës penale. 

Nga ana subjektive, drejtimi i mjeteve pa dëshmi, nën efektin e lëndëve narkotike apo 

në gjendje të dehur mund të kryhet me dashje ose, nga pakujdesia. Ndërsa, pasojat vijnë 



 

gjithmonë nga pakujdesia. 

Nga ana e policisë së qarkullimit rrugor është bërë testimi me aparatin Drager dhe ka 

rezultuar se, i pandehuri Islam Demiri nga testimi i parë i bërë nga punonjësit e policisë sasia 

e alkoolit ishte ne masën 0.43  mg/liter dhe nga testimi i dyte ishte ne masën 0.44 mg/liter. 

Nga sa me siper rezulton se i pandehuri Islam Demiri ne momentin e arrestimit ne flagrance 

ka qene ne gjendje te dehur. 

 Gjatë shqyrtimit gjyqësor rezultoi se, i pandehuri Islam Demiri ka qenë mendërisht i 

përgjegjshëm dhe mbi 14 vjeç në kohën e kryerjes së veprave penale. Në këtë mënyrë, i 

pandehuri ka  mbushur moshën për përgjegjësi penale të kërkuar nga nenet 244 dhe 291 te 

K.Penal.  

 Sa më sipër Gjykata, bazuar në nenin 291 të K.Penal, e gjen fajtor të pandehurin 

Islam Demiri, për kryerjen e veprës penale të “Drejtimit të automjeteve në menyre të 

parregullt”.  

 Për sa i përket llojit dhe masës së dënimit, që duhet të vuajë i pandehuri Gjykata çmon 

se, duhen mbajtur parasysh këto rrethana : 

 Rrezikshmërinë relativisht të lartë të veprës penale te “Korrupsioni aktiv i personave 

qe ushtrojne funksione publike”, për të cilën ligjvënësi ka parashikuar dënim vetëm 

me burgim nga gjashtë muaj gjer në tre vjet. 

 Rrezikshmërinë relativisht të ulët të veprës penale të “Drejtimit të automjeteve në 

mënyrë të parregullt”, për të cilën ligjvënësi, në kohën e kryerjes së saj, kishte 

parashikuar një dënim nga dhjetë ditë deri në tre vjet burgim, por edhe faktin se i 

pandehuri Islam Demiri kishte konsumuar pije alkoolike në masën mbi 0.5mg/liter. 

 Faktin se, i pandehuri Islam Demiri, e pranoi akuzen duke shfaqur pendese  për 

vepren penale te kryer; 

 Faktin se i pandehuri Islam Demiri eshtë i padenuar me parë sipas vertetimit te 

gjendjes gjyqesore Nr.0 Prot date 23.09.2021;’ 

 Faktin se i pandehuri është ne një moshe relativisht te re i dtl.1996, me arsim te larte 

dhe nuk paraqet rrezikshmeri shoqerore ne shoqeri; 

 Faktin se i pandehuri është kryefamiljar dhe ka detyrime thelbësore ndaj të tretëve; 

 Faktin se i pandehuri është hetuar dhe gjykuar me masën e sigurimit personal 

“Detyrim për tu paraqitur në policinë gjyqësore” dhe nuk i është shmangur hetimit 

dhe gjykimit; 

 Nisur nga sa më sipër gjykata çmon se, i pandehuri Islam Demiri duhet të deklarohet 

fajtor për veprën penale “Drejtimi i automjeteve në mënyrë të parregullt” parashikuar nga 

neni 291 i Kodit Penal dhe dënimin e tij me  3 (tre) muaj burgim. Deklarimin fajtor të të 

pandehurit Islam Demir për veprën penale “Korrupsioni aktiv i personave që ushtrojnë 

funksione publike” parashikuar nga neni 244/1 i K.Penal dhe dënimin e tij me 6 (gjashtë) 

muaj. Në aplikim të nenit 55 të K.Penal në bashkim të dënimeve dënohet me 9 (nëntë) muaj 

burgim. Për shkak se, ndaj të pandehurit u zhvillua gjykimi i shkurtuar, bazuar në nenin 406 

të K.Pr.Penale, masa e dënimit ulet me 1/3 (një të tretën) e tij dhe përfundimisht i pandehuri 

Islam Demiri dënohet me 6 (gjashtë) muaj burgim. 



 

 Nisur nga rrezikshmëria e pakët e të pandehurit, Fakti që është kryefamiljar, me një 

dhe me detyrim e thelbësore ndaj të tretëve,faktim që shprehet i penduar Gjykata çmon se 

duhet te aplikohet neni 59 i K.Penal, (i ndryshuar me ligjin Nr. 35 te Vitit 2017). Urdhërohet 

pezullimi i ekzekutimit te denimit me burgim duke e vënë te pandehurin ne prove për një 

periudhe prej 12 (dymbëdhjetë) muajsh me kusht që gjatë kohës së provës të mos kryejë 

vepër tjetër penale si dhe të mbajë kontakt me Shërbimin e Provës. Në aplikim të nenit 60/9 

të K.Penal i pandehuri detyrohet që gjatë periudhës së provës të mos shoqërohet me persona 

të dënuar. Afati i provës fillon nga e nesërmja e shpalljes së këtij vendimi. 

 Gjykata vlerëson të theksojë se qëllimi i zbatimit të dënimeve alternative është të 

reduktojë dëmin e ardhur nga vepra penale dhe të reduktojë përfshirjen e individit në sistemin 

e drejtësisë penale, duke i shërbyer sa më mirë asaj që quhet drejtësia restauruese, e cila në 

thelb nënkupton vendosjen e një ekuilibri ndërmjet interesave të shoqërisë për t`u mbrojtur 

nga kriminaliteti si dhe interesave të autorit të veprës penale që është në konflikt me ligjin. 

Zbatimi i alternativave të dënimit me burgim, lidhet në mënyrë të pazgjidhshme me 

ekzistencën e vetë dënimit si dhe me parashikimin në ligj të tyre. 

 Në lidhje me aplikimin e dënimit alternativ të “Pezullimit e ekzekutimit të dënimit me 

burgim dhe vënia në provë” të parashikuar nga neni 59 i Kodit Penal i cili përcakton se: 

“Për shkak të rrezikshmërisë së pakët të personit, moshës, kushteve shëndetësore apo 

mendorë, mënyrës së jetesës dhe të nevojave, veçanërisht atyre që lidhen me familjen, 

shkollimin ose punën, rrethanave të kryerjes së veprës penale, si dhe të sjelljes pas kryerjes 

së veprës penale, gjykata, kur jep dënim me burg deri në pesë vjet, mund të urdhërojë që i 

dënuari të mbajë kontakte me shërbimin e provës dhe të vihet në provë, duke pezulluar 

ekzekutimin e dënimit, me kusht që gjatë kohës së provës të mos kryejë vepër tjetër penale. 

Gjykata urdhëron që i dënuari të përmbushë një apo më shumë detyrime, të parashikuara në 

nenin 60 të këtij Kodi. 

 Për dënimet e dhëna deri ne dy vjet burgim, te pezulluara nga gjykata, afati i provës 

është sa dyfishi i kohës se dënimit me burgim të dhënë nga gjykata. 

 Afati i provës me përjashtim te rregullit te parashikuar ne paragrafin 3 te këtij neni, 

është 24 muaj deri ne 5 vjet. Afati i provës fillon  nga e nesërmja e shpalljes se vendimit te 

gjykatës qe ka dhënë vendim për pezullimin e dënimit me burgim. Afati i provës mund te 

shkurtohet ose zgjatet në varësi të mënyrës së ekzekutimit të provës dhe kushteve personale te 

të dënuarit, por pa cenuar afatin minimal dhe maksimal të parashikuar në këtë paragraf. 

 Nëse i dënuari nuk mban kontakte me shërbimin e provës apo nuk përmbush detyrimet 

e parashikuara në nenin 60, siç është urdhëruar nga gjykata, gjykata vendos zëvendësimin e 

dënimit të parë me një dënim tjetër, zgjatjen e afatit të mbikëqyrjes, brenda periudhës së 

provës, ose revokimin e pezullimit të ekzekutimit të vendimit.” 

Nga interpretimi i nenit 59 rezulton se, ky nen i jep të drejtën gjykatës që, në raste të 

veçanta, kur jep dënimin me burgim gjer në pesë vjet të urdhërojë që i dënuari të vihet në 

provë duke u pezulluar ekzekutimi i dënimit. Gjithmonë, gjykata kur vendos është e detyruar 

të respektojë kriteret e përcaktuara në këtë nen. Kjo formë alternative e vuajtjes së dënimit 

me burgim, aplikohet nga gjykata kur plotësohen njëkohësisht dy kushte: 



 

 a) në përfundim të gjykimit gjykata çmon se i pandehuri duhet të dënohet jo më shumë 

së pesë vjet me burgim.  

 b) kur gjatë shqyrtimit rezulton se ekziston një nga rrethanat e mëposhtme, të cilat 

janë të pavarura nga njëra-tjetra por nuk përjashtojnë njëra-tjetrën: I pandehuri paraqet 

rrezikshmëri të pakët shoqërore; i pandehuri është i mitur apo i moshuar; i pandehuri ka 

kushte mendorë apo shëndetësore të veçanta; i pandehuri ka detyrime për punën, arsimin, 

kualifikimin apo aftësimin profesional; i  pandehuri ka përgjegjësi thelbësore për familjen; i 

pandehuri e ka kryer veprën në kushtet e disa rrethanave lehtësuese; i pandehuri ka pasur 

një sjellje shumë të mirë pas kryerjes së veprës penale. 

 Gjykata, në aplikimin e kësaj alternative të dënimit me burgim, duhet të mbajë 

parasysh edhe disa elementë të përgjithshëm, të cilat vlerësohen edhe në rastin e caktimit të 

dënimit dhe që lidhen me tiparë të moshës dhe personalitetit të të dënuarit, rrezikshmërinë 

shoqërore të veprës dhe të autorit të saj, shkallën e fajit, rrethanat lehtësuese dhe rënduese, si 

elementë të përgjithshëm që lidhen me rrethanat e kryerjes së veprës penale dhe sjelljen e 

autorit pas kryerjes së saj.  

Në lidhje me zbatimin e alternativave te dënimit me burgim, Gjykata çmon t’i 

referohet qëndrimit të mbajtur në Vendimin e Nr.28 datë 26.01.2012 të Kolegjit Penal të 

Gjykatë së Lartë, sipas të cilit: “….Sipas standardeve ndërkombëtare përdorimi i burgimit si 

formë dënimi duhet kufizuar rreptësisht dhe të jetë një extrema ratio në raste të veçanta, 

atëherë kur nuk mund të zbatohen masa të tjera të përshtatshme. Siç shprehet nga Këshilli i 

Evropës, burgimi duhet të zbatohet si masë vetëm “kur çdo masë apo sanksion tjetër do të 

ishin të papërshtatshme për rëndësinë e veprës”, dhe duhen bërë përpjekje që të minimizohet 

përdorimi i masave që e privojnë personin nga liria dhe të zbatohen më shumë të cilat nuk e 

bëjnë këtë.” 

 Në vlerësim të rrethanave të parashikuara nga neni 59 i Kodit Penal, si dhe duke 

vlerësuar qëllimin për të cilin legjislatori ka parashikuar alternativat e dënimit me burgim, 

Gjykata vlerëson se në rastin konkret ekzistojnë kushtet ligjore dhe faktikë, që ndaj të 

pandehurit Islam Demiri të aplikohet alternativa e “Pezullimit të ekzekutimit të dënimit me 

burgim”, duke e vënë atë në provë për një periudhë prej 12 (dymbëdhjetë) muajsh. Kështu, në 

respektim të kushtit të parë të parashikuar nga neni 59 i K.Penal, ndaj të pandehurit, Gjykata 

caktoi një masë dënimi me burgim jo më shumë se 5 vjet, duke e dënuar përfundimisht të 

pandehurin Islam Demiri me  6 (gjashtë) muaj burgim.  

 Për sa i përket ekzistencës së rrethanave të tjera të parashikuara nga neni 59 i K.Penal, 

Gjykata evidenton faktin se nisur nga rrezikshmeria e paket e vepres penale,  fakti qe nuk 

është i denuar me parë, sjellja pas kryerjes se vepres penale, pohimi i tij për vepren penale te 

kryer, Gjykata e Lartë, në lidhje me aplikimin e alternativave të dënimit, në Vendimin nr. 

285, datë 06.11.2013 të Kolegjit Penal të Gjykatës së Lartë ka theksuar se: “Për të aplikuar 

në mënyrë sa më të drejtë nenin 59 të Kodit Penal, gjykata gjatë shqyrtimit gjyqësor ka për 

detyrë të identifikojë rrethanën e posaçme që ekziston në jetën e përditshme të të pandehurit.”    

 Po ashtu, gjatë gjykimit rezultoi se vepra penale është kryer në kushtet e disa 



 

rrethanave lehtësuese.Alternativat e vuajtjes së dënimit me burgim, u drejtohen autorëve të 

veprave penale që shkelin për herë të parë ligjin, të cilët nuk paraqesin rrezikshmëri të lartë 

shoqërore dhe kur vepra penale në ngarkim të tyre nuk është shumë e rëndë. 

 Po ashtu, gjatë gjykimit rezultoi se vepra penale është kryer në kushtet e disa 

rrethanave lehtësuese. Alternativat e vuajtjes së dënimit me burgim, u drejtohen autorëve të 

veprave penale që shkelin për herë të parë ligjin, të cilët nuk paraqesin rrezikshmëri të lartë 

shoqërore dhe kur vepra penale në ngarkim të tyre nuk është shumë e rëndë. 

Si përfundim, gjykata çmon se, aplikimi i dënimit alternativ në rastin konkret është 

plotësisht i justifikueshëm, duke e vendosur të pandehurin Islam Demiri ne provë për një 

periudhë prej 12 (dymbëdhjetë) muajsh me kusht që gjatë kësaj kohe të mos kryejë vepër 

tjetër penale. Gjykata vlerëson të theksojë se, kur aplikohet dënimi alternativ i parashikuar 

nga neni 59 i K.Penal, gjykata urdhëron që i dënuari të mbajë kontakte me Shërbimin e 

Provës dhe në aplikim të nenit 60/9 të K.Penal i pandehuri  detyrohet që gjatë periudhës së 

provës të mos shoqërohet me persona të dënuar. Afati i provës fillon nga e nesërmja e 

shpalljes së këtij vendimi. Shuarjen e masës se sigurimit personal “Detyrim për tu paraqitur 

në policinë gjyqësore” ndaj te pandehurit Islam Nazif Demiri dhënë me vendimin gjyqesor 

te Gjykates së Rrethit Gjyuqësor Tiranë  Nr.1183 Akti date 15.07.2021, kjo referuar nenit 

261/1 pika “b” te K.Pr.Penale.Ne baze te nenit 190/1/ç të K.Pr.Penale prova materiale e 

sekuestruar nga policia gjyqesore me proçesverbalin e datës 12.07.2021 , ti kalojë në favor të 

shtetit  

  Ky dënim, sipas Gjykatës është plotësisht i justifikueshëm, duke e krahasuar atë me 

rrezikshmërinë shoqërore të veprës penale të “Drejtimi i automjeteve në mënyrë të parregullt 

dhe Korrupsioni aktiv i personave që ushtrojnë funksione publike”, rrethanave të kryerjes së 

saj dhe rrezikshmërinë shoqërore të të pandehurit në rastin konkret. 

 Gjithashtu gjykata çmon se, ky dënim do t’i shërbejë edukimit të të pandehurit, 

parandalimit të kryerjes së veprave të tjera penale nga i pandehuri, rehabilitimit të saj si dhe 

parandalimit të përgjithshëm të kësaj vepre penale në shoqëri. 

Duke qenë se i pandehuri Islam Demiri u deklarua fajtor dhe u dënua për veprën penale për 

të cilën akuzohen, bazuar në nenet 393 e 485 të K.Pr.Penale, i pandehuri detyrohet të paguajë 

shpenzimet proceduriale të kryera në fazën e hetimeve paraprake si dhe shpenzimet 

gjyqesore. 

Sa u tha me siper u provua me spjegimet e paleve dhe provat shkresore te 

administruara në dosje. 

PËR KËTO ARSYE 

 

Gjykata, bazuar në nenet 379, 384, 390, 406 e 485 të K.Pr.Penale, 

 

V E N D O S I 

 

 Deklarimin fajtor të të pandehurit Islam Nazif Demiri për kryerjen e veprës penale të 

“Korrupsioni aktiv i personave qe ushtrojne funksione publike” e parashikuar nga 



 

neni 244 i K.Penal dhe në bazë të këtij neni, dënimin e të pandehurit me 6 (gjashtë) 

muaj burgim. 

 Deklarimin fajtor të të pandehurit Islam Nazif Demiri për kryerjen e veprës penale të 

“Drejtimi i automjeteve ne menyre te parregullt” e parashikuar nga neni 291 i 

K.Penal dhe në bazë të këtij neni, dënimin e të pandehurit me 3 (tre) muaj burgim. 

 Ne aplikim te nenit 55 te K.Penal ne bashkim te denimeve denimin e te pandehurit 

Islam Nazif Demiri me një denim te vetem prej 9 (nente) muaj burgim.  

 Në aplikim të nenit 406 të K.Pr.Penale, i ulet 1/3 (një e treta) e dënimit dhe 

përfundimisht i pandehuri Islam Nazif Demiri dënohet me 6 (gjashte) muaj burgim. 

 Në aplikim të nenit 59 të K.Penal urdhërohet pezullimi i ekzekutimit të dënimit me 

burgim, duke e vënë të pandehurin Islam Nazif Demiri në provë, për një periudhë 

kohorë prej 12 (dymbëdhjetë) muajsh me kusht që, gjatë kësaj kohe i pandehuri të 

mos kryejë asnjë vepër tjetër penale si dhe të mbajë kontakte me Shërbimin e Provës. 

 Në aplikim të nenit 60/9 të K.Penal i pandehuri  detyrohet që gjatë periudhës së 

provës të mos shoqërohet me persona të dënuar. 

 Afati i provës fillon nga e nesërmja e shpalljes së këtij vendimi. 

 Shuarjen e masës se sigurimit personal “Detyrim për tu paraqitur në policinë 

gjyqësore” ndaj te pandehurit Islam Nazif Demiri dhënë me vendimin gjyqesor te 

Gjykates së Rrethit Gjyuqësor Tiranë  Nr.1183 Akti date 15.07.2021, kjo referuar 

nenit 261/1 pika “b” te K.Pr.Penale. 

 Ne baze te nenit 190/1/ç të K.Pr.Penale prova materiale e sekuestruar nga policia 

gjyqesore me proçesverbalin e datës 12.07.2021 , ti kalojë në favor të shtetit  

 Ngarkohet Prokuroria e Rrethit Gjyqësor Tiranë për ekzekutimin e këtij vendimi. 

 Shpenzimet proceduriale në fazën e hetimeve paraprake dhe shpenzimet gjyqësore në 

ngarkim të të pandehurit. 

 Kunder këtij vendimi mund të bëhet ankim në Gjykatën e Apelit Tiranë, brenda 15 

(pesembedhjetë) ditëve nga e nesërmja e njoftimit të vendimit të arsyetuar.  

 U shpall në Tiranë, sot më dt.23.09.2021 . 

 

 

  

      SEKRETARE                                                                GJYQTARI 

 

  - KATERINA LLAKA-                                                   -BEDRI   QORI- 

 

 

 

           

Shpenzime gjyqësore 

    Sasia Vlera Totali/ lekë 

Masa e sigurimit     0 

Shpenzimet e prokurorit     2.000 



 

Të gjykatës       
njoftime   2 150 300 

shpenzime kancelarie       2.000 

     

 

 

 

 

 

 

 

 

 

 

 

 

 


